
FÓTBÓLTUR

ingin; Men kann 
Lionel Messi gera tað 

á einum køldum og vátum 
týskvøldið í Stoke? 

Tá spældi Stoke ein krops­
ligan spælistíl og kanska long 
innkøst. Serliga Arsenal við 
sínum poleraða spælið hevði 
trupulleikar. Í føroyskum 
hondbólti verður onkuntíð 
tosað um mikukvøld á Skála, og 
í fótbólti bleiv fyrr tosað um at 
spæla í Vági. Tað var torførasti 
útidysturin á árinum, hóast VB 
ikki altíð lá fremst.

Manchester City endaði 
nummar trý við heili fimtan 
stigum færri enn meistarnir 
úr Chelsea.

Síðani koma tvey kapp­
ingarár, har Manchester City 
vinnur meistaraheitið. Eina 
ferð í stórum stíli og eina ferð í 

harðari kapping við Liverpool. 
Í báðum førum er talan um 
polerað fótbóltsspæl, sum vit 
kenna frá FC Barcelona. Meðan 
Liverpool vinnur javnar dystir 
við einum máli, so tykist Man­
chester City spæla mótstøðu­
liðini av vøllinum.

Størsta málið er at vinna 
Champions League, men tað 
røkkur ongantíð til finaluna. 
Millum feløgini, ið steðga City 
eru Liverpool og Monaco. Tað 
fær Pep Guardiola at siga, at 
Manchester City kanska ikki 
hevur fyri vana at klára seg 
so væl í Evropa – og tað er ein 
faktorur, hóast nógvu pengar­
nar, ið felagið hevur brúkt.

Pep mist takið?
Fyri fyrst ferð, síðani fyrsta 
kappingarárið undir Pep 

Guardiola, eru skøvir at 
hóma í ljósabláa lakkinum 
hjá Sheik Mansour.

“Jonjo har equlised. 
He must have enjoyed 
that!” letur nú úr Phil. 
Í Newcastle hevur 
fyrrverandi miðvallarin 

hjá Liverpool, Jonjo 
Shelvey, javnað til 2-2.

Tað fer eitt sus ígjøgnum 
áskoðararnar á The Kop, 

tá frásøgumaðurin á Anfield 
boðar frá, at úrslitið á St James 
Park í Newcastle er 2-2.

Fyri fyrstu ferð síðani á 
sumri 2017 er Manchester City 
ikki eitt lið, sum ongin vinnur 
á. Tað eru skøvir á lakkinum. 
Verjuspælararnir eru skaddir 
upp á skift og stjørnur sum 
David Silva mangla kanska ein 
metur, nú aldurin og svongdin 
spælir inn.

Pep Guardiola gremur seg 
um at skráin passar betri hjá 
Liverpool, og heldur eisini 
fyri at hansara lið ger alt rætt, 
men fær ikki málini og stigini 
afturfyri góða spælið. Hann 
vil nú hava meiri at keypa fyri 
og fleiri meta, at kropsmálið 
bendir á, at hann er ikki eins 
fegin og íðin, sum hann hevur 
verið fyrr. Á tíðindafundunum 
svarar hann stutt og mangan 
við einum undirtóna, sum ber 
brá av at hann iki tímur fleiri 
spurningar.

Liverpool 
tekur av 

– akkurát
Á Anfield er lagið gott. Gest­
irnir úr Brighton verða ikki 
spáddir at hava stórar møgu­
leikar og tað passar eisini tí 
spádóminum, tá Virgil van 
Dijk tvær ferðir stútar innlegg 
frá Trent Alexander-Arnold í 
málið.

Í Liverpool tosa tey ikki hart 
um at vinna Premier League. Í 
2014 byrjaðu áskoðararnir at 
syngja “We are gonna win the 
league, and now you are going 
to believe us” (Vit fara at vinna 
landskappinginia og nú fara 
tit at trúgva okkum). Soleiðis 
er ikki hesaferð. Ongin hevur 
meistaraheitið á tungu, tí tað 
eru 30 ár síðani seinast.

Tjúgu minuttir fyri tíð fær 
málverjin hjá Liverpool, Alis­
son Becker, beinleiðis reytt 
kort, tá hann brúkar hondina 
uttanfyri brotsteigin.

Aftur fer eitt sus gjøgnum 
Anfield. Brighton skorar upp á 
eftirfylgjandi frísparkið. Rest­
ina av dystinum er stemning­
urin nærmast despetratur á 
Anfield, men hesa ferð heldur 
heim. Liverpool vinnur enn 
eina ferð og økir frástøðuna 
niður til Pep Guardiola og Man­
chester City, men ongin nevnir 
meistaraheitið við einum orði.

Ongin stendur og syngur 
uttanfyri Anfield. Tey tykjast 
bara leggja stigini saman í sín­
um stilla sinni. Kø’in til buss­
arnar, sum koyra oman í mið­
býin, er long. Tú hoyrir tosið, 
men í flestum førum snýr 
tað seg um reyða kortið hjá 
brasilska málverjanum, ið nú 
hevur leikbann til grannaupp­
gerðina móti Everton. Miku­
kvøldið eftir vinnur Liverpool 
5-2 á Everton, men stemn­
ingurin er tann sami. Ongin 
syngur um at vinna meistara­
heitið.

Leygardagin vann Liverpool 
2-0 á Watford, meðan Leicester 
City spældi javnleik móti Wat­
ford. Liverpool er nú tíggju stig 
fremst.

Murran av Etihad er at Man­
chester City er úti av meistara­
stríðnum. Tey 14 stigini upp til 
Liverpool tala sína søk, men 
tað ger 3-0 sigurin hjá City á 
Arsenal í gjár eisini. Tað eru 
eftirhondini nøkur ár síðani, at 
Manchester City við Gunnari 
Nielsen í hópinum bjóðandi 
oddinum av. Nú er tað nærmast 
ein skandala, at Pep Guardiola 
ikki vinnur meistarheitið triðja 
árið upp í slag.

Premier League støðan

1	 Liverpool	 17	 16	 1	 0	 42:14	 49 
2	 Leicester	 17	 12	 3	 2	 40:11	 39
3	 Man.City	 17	 11	 2	 4	 47:19	 35 
4	 Chelsea	 17	 9	 2	 6	 31:25	 29
5	 Tottenham	 17	 7	 5	 5	 32:24	 26 
6	 Man.Utd	 17	 6	 7	 4	 26:20	 25
7	 Sheffield Utd	 17	 6	 7	 4	 21:16	 25 
8	 Wolves	 17	 5	 9	 3	 24:21	 24
9	 Arsenal	 17	 5	 7	 5	 24:27	 22 
10	 Crystal Pala.	 16	 6	 4	 6	 14:18	 22
11	 Newcastle	 17	 6	 4	 7	 17:24	 22 
12	 Burnley	 17	 6	 3	 8	 22:29	 21
13	 Brighton	 16	 5	 4	 7	 20:24	 19 
14	 Bournem.	 17	 5	 4	 8	 19:24	 19
15	 West Ham	 17	 5	 4	 8	 19:28	 19 
16	 Everton	 17	 5	 3	 9	 20:29	 18
17	 Aston Villa	 17	 4	 3	 10	 23:30	 15 
18	 Southampt.	 17	 4	 3	 10	 18:36	 15
19	 Norwich	 17	 3	 3	 11	 18:35	 12 
20	 Watford	 17	 1	 6	 10	 9:32	 9

Premier League 17. Umfar:	

14.12	 Liverpool	 2:0	 Watford
14.12	 Leicester	 1:1	 Norwich
14.12	 Burnley	 1:0	 Newcastle
14.12	 Chelsea	 0:1	 Bournemouth
14.12	 Sheffield Utd	 2:0	 Aston Villa
14.12	 Southampt.	 0:1	 West Ham
15.12	 Manch.Utd	 1:1	 Everton
15.12	 Wolves	 1:2	 Tottenham
15.12	 Arsenal	 0:3	 Manch.City
16.12	 Crystal Pala 	 :	 Brighton


